
SUNNUDAGUR 15. AGÚST 1993 

Hjónaminning 

Kristján Pálsson og 
Þorbjörg Jónsdóttir 

Fyrir nokkru var haldið ættarmót 
í Tunguseli í Skaftártungu, nánar 
tiltekið 10. og 11. júlí síðastliðinn. 

Þetta ættarmót var haldið til 
minningar um heiðurshjónin Krist-
ján Pálsson og Þorbjörgu Jónsdótt-
ur í Skaftárdal. En 11. júlí voru 
liðin 100 ár frá fæðingu Þorbjargar 

> og rúm 102 ár frá fæðingu Krist-
jáns. 

Kristján var fæddur að Jórvík í 
— -Álftaveri 14. mars 1891 og ólst þar 

upp hjá foreldrum sínum til fimm 
ára aldurs en þá lést faðir hans. 

Eftir það ólst hann upp hjá móð-
ur sinni, Hildi Runólfsdóttur, og 
seinni manni hennar Böðvari Þor-
lákssyni. 

Á uppvaxtarárum Kristjáns var 
allgott félagslíf í Álftaveri og tók 
hann þátt í því. Glímur voru iðkað-
ar og að kunnugra sögn var Krist-
ján þar vel liðtækur, vel sterkur, 
iylginn sér og kattliðugur og lagði 
að velli sér stærri og þyngri menn. 

Þorbjörg Jónsdóttir var fædd í 
Búlandsseli 11. júlí 1893. Hún 
missti föður sinn sjö ára en ólst upp 
með móður sinni í Skál og Skaftár-

**dal. Seinna var hún hjá frændum 
sínum í Holti en fór nítján ára göm-
ul að Mýrum í Álftaveri. 

Eðlilega vakti þessi frjálslega og 
glaða mær eftirtekt og áhuga ungu 
mannanna í Álftaveri, ekki síst sem 
létt og lipur dansmær. En Kristján 
var líka dansmaður góður. Hann 
hafði í glímunni jafnan komið 
standandi niður og hlotið margan 
vinning en þarna hlaut hann 
stærsta og besta vinninginn er hann 
hreppti Þorbjörgu fyrir konu. 

.*> Eftir þriggja ára veru Þorbjargar 
í Álftaveri voru þau farin að búa í 
Jórvík, en þau gengu í hjónaband 
29. september 1915. Þau bjuggu 
þar í þrjú ár, en 1918 fluttu þau 
að Skaftárdal og þar var heimili 
þeirra eftir það. 

Ekki mundi það talið stórbú nú 

til dags sem þau fluttu með sér að 
Skaftárdal. Bústofninn var 80 kind-
ur og þeim átti eftir að fækka um 
helming strax á fyrsta ári vegna 
Kötlugossins. 

Enda þótt bústofninn væri ekki 
stór áttu ungu hjónin því meira af 
bjartsýni og dugnaði og með sam-
stilltum kröftum tókst þeim fljót-
lega að stækka búið og afkoman 
batnaði. 

Kristján var búhagur vel. Hann 
var hleðslumaður góður og mikill 
sláttumaður, en þessir eiginleikar 
þóttu mikils virði í þá daga þégar 
allt var slegið með orfi og ljá og 
öll hús hlaðin úr torfi og grjóti. 
Hann byggði öll sín útihús sjálfur 
og íbúðarhús að hluta. Þá var hann 
mikill og góður fjármaður, átti gott 
og afburðamikið fé og hafði gott 
vit á fé og þörfum þess. Enda þótt 
Kristján væri mikill verkmaður þá 
var Þorbjörg engu síður mikil og 
dugleg húsmóðir. Hún vakti eftir-
tekt fyrir léttleika og skerpu. Það 
var eins og hún væri alltaf á hlaup-
um við sín verk, afkastaði miklu 
bæði úti og inni. Hún lífgaði líka 
mikið upp á heimilislífið með sinni 
glöðu og léttu lund sem henni ent-
ist til æviloka. 

Skaftárdalur var afskekkt og 
erfið jörð með víðáttumikil heiða-
lönd. Fyrstu búskaparár þeirra Þor-
bjargar og Kristjáns bjuggu þau 
þar í tvíbýli en eignuðust svo alla 
jörðina fljótlega. Eftir það og þegar 
afkoman batnaði var hafíst handa 
með margskonar framkvæmdir. 
Fyrst og fremst aukinn húsakost 
og ræktun en líka var byggð raf-
stöð og gerð 25 km löng hagagirð-
ing til mikils hagræðis við fjár-
geymsluna. 

Fyrstu búskaparárin áður en vél-
væðing og ræktun kom til var erf-
itt með heyöflun. Var þá heyskapur 
mikið sóttur inn á heiðar margra 
kílómetra leið. Til heyöflunar og 

+ 
Eiginmaður minn, faðir okkar, tengda-
faðir og afi, 

ARNÓR V. ÞORLÁKSSON 
loftskeytamaður, 
Staðarbakka 12, 

lést að heimili sínu fimmtudaginn 12. 
ágúst. 

Ásthildur Torfadóttir, 
Hallgerður Arnórsdóttir, Helgi Gíslason, 
Björk Inga Arnórsdóttir, Siggeir Þorsteinsson 

og barnabörn. 

+ 
Eiginmaður minn, faðir, tengdafaðir, afi og langafi, 

SIGURÐUR ÓLAFSSON 
lyfsali, 

lést á hjartadeild Landspítalans 14. ágúst. 

Þorbjörg Jónsdóttir, 
Ólafur Sigurðsson, Helga Kjaran, 
Jón Sigurðsson, Ásdís Magnúsdóttir, 

barnabörn og barnabarnabörn. 

+ 
Móðir mín, fósturmóðir, tengdamóðir 
og amma okkar, 

JÓHANNA SÆBERG, 
er lést 8. ágúst, verður jarðsungin frá 
Fossvogskirkju þriðjudaginn 17. ágúst 
kl. 13.30. 

Stella Sæberg, Þórður G. Halldórsson, 
Jóhanna S. Guðbjörnsdóttir, Skúli Guðmundsson 

og barnabörn. 

fjárgæslu þurfti mikið af hestum, 
enda var af kunnugum talið að þá 
hefði verið mikið hestaval í Skaft-
árdal bæði af reiðhestum og drátt-
arhestum. Það þurfti líka trausta 
hesta til aðdráttar. Skaftá eða 
„Vatnið" eins og oftast var sagt 
var erfiður farartálmi þar til brú 
kom á það 1962. 

Véltæknin var fljótlega tekin í 
notkun í Skaftárdal eftir að hún fór 
að breiðast út um sveitirnar. Þang-
að komu snemma hestasláttuvélar 
og önnur hestaverkfæri og seinna 
dráttarvélar, bflar og jarðýta. 

Búið í Skaftárdal stækkaði óðum 
og um 1940 var þar talið vera 
stærsta fjárbú sveitarinnar. Mesta 
athygli vakti sauðaeignin sem þar 
hélst við lengur en annars staðar. 
Það var eftirminnileg sjón að sjá á 
þeim tíma stóran hóp af fullorðnum 
sauðum af mörgum litum á beit í 
hvítri mjöllinni. Kristján var spurð-
ur um tolu þeirra. „Ja, ætli þeir séu 
ekki eitthvað um hundrað," og þá 
hafa þeir áreiðanlega veríð eitt 
hundrað en þetta voru bara þeir 
elstu og duglegustu sem mikið voru 
látnir ganga úti að vetrinum. 

Kristján í Skaftárdal var stór-
huga framkvæmdamaður og fljótur 
að afla sér nýjustu tækja en allar 
sínar framkvæmdir miðaði hann við 
getu, stofnaði aldrei til meiri skulda 
en hann sá fram úr að geta borgað. 

Skaftárdalur er ekki í alfaraleið. 

Oft áttu menn þar þó leið um. Þurfti 
þá jafnvel að fá fylgd yfir Vatnið. 
Nokkrum sinnum kom þá fyrir að 
Þorbjörg tók að sér fylgdarmanns-
hlutverkið ef Kristján var ekki við. 
Þótti það í frásögur færandi að 
kona fylgdi hópi karlmanna yfir 
stórfljót. Skaftárdalur var fastur 
viðkomustaður sumra ferðalanga. 
Þeir komu þar árlega og voru aufú-
sugestir. 

Þau kunnu vel að taka á móti 
gestum hjónin í Skaftárdal og ekki 
þurfti lengi að bíða eftir veitingum 
hjá húsfreyjunni. Var þá ekkert til 
sparað og margt gott á borðum svo 
sem hangið sauðakjöt ásamt mörgu 
öðru, jafnvel gátu guðaveigar lífgað 
sálaryl við slík tækifæri. Kristján 
var hófsmaður á vín en hafði gam-
an af að eiga það og veita gestum. 

Hjónin í Skaftárdal fluttu þangað-
ung og efnalítil en með útsjónar-
semi og elju blómgaðist bú þeirra 
og þeim tókst ætlunarverkið, það 
sem ungt fólk stefnir yfirleitt að. 
Þau urðu efnalega sjálfstæð og 
komu upp stórum hópi mannvæn-
legra barna. Börn þeirra urðu átta. 
Tvö þau elstu fæddust í Jórvík en 
hin í Skaftárdal. 

Páll Simon, fæddur 1916. Hann 
lést haustið 1938, varð úti á Land-
brotsafrétt 22ja ára. 

Björg Jónína, fædd 1917. Hennar 
maður er Guðjón Bárðarson. Þau 
eiga fjögur börn og búa á Selfossi. 

+ 
Ástkær vinkona mín og amma okkar, 

MAGNFRÍÐUR SIGURBJARNARDÓTTIR, 
Hofteigi 16, 

verður jarðsungin frá Laugarneskirkju miðvikudaginn 18. ágúst 
kl. 13.30. 
Blóm og kransar vinsamlega afþakkaðir. 
Þeim, sem vildu minnast hennar, er bent á Slysavarnadeild kvenna 
í Reykjavík og Hellnakirkju. 

, Axel Guðmundsson, 
Lára Stefánsdóttir, Gi'sli Gfslason, 
Fríður Birna Stefánsdóttir, 
Jóhann Gunnar Stefánsson, Sigrún Dóra Jónsdóttir 

og barnabarnabörn. 

+ 
Móðir okkar, tengdamóðir og amma, 

INGIBJÖRG STEFÁNSDÓTTIR, 
Hofteigi 2 1 , 
Reykjavík, 

verður jarðsungin frá Áskirkju mánudaginn 16. ágúst kl. 13.30. 

Sigrún Kristinsdóttir, 
Stefán Þór Bocchino, Aðalbjörg G. Ingólfsdóttir, 

Hulda Guðríður Stefánsdóttir, Frank Ingi Stefánsson. 

+ 
Ástkær faðir okkar, tengdafaðir og afi 

KRISTJÁN ÁRNASON 
fyrrverandi lögregluþjónn 

Skólagerðí 57, 
Kópavogi, 

verður jarðsunginn frá Kópavogskirkju mánudaginn 16. ágúst 
Tíls 15. 
Þeim, sem vildu minnast hans, er bent á Hjartavernd. 

Laufey Kristjánsdóttir Miljevic, Stanko Miljevic, 
Helga Elísabet Kristjánsdóttir, Aðalsteinn Sigurhansson, 
Heiörún Lára Kristjánsdóttir, Guðmundur Guðmundsson, 

og barnabörn. 

Hildur, fædd 1920 er gift Sigur-
páli Árnasyni. Þau eiga fimm börn 
og búa í Varmahlíð, Skagafirði. 

Guðlaug, fædd 1922 er búsett í 
Reykjavík og á fimm börn. Maður 
hennar var Sigurður Breiðfjörð Þor-
steinsson. Hann dó 1974. 

Böðvar, fæddur 1925. Hans kona 
er Guðlaug Þorbergsdóttir. Þau 
eiga níu börn og búa á Kirkjubæjar-
klaustri. 

Jón, fæddur 1928. Kona hans er 
Lára Hansdóttir.Þau eiga sjö börn 
og eru búsett í Ástralíu. 

Oddsteinn Runólfur, fæddur 
1928 — tvíburabróðir Jóns. Hans 
kona er Sigurrós Gunnarsdóttir. 
Þau eiga fjögur börn og eru búsett 
í Hvammi í Skaftártungu. 

Oddný Sigríður Vigdís, fædd 
1933, er búsett í Reykjavík og á 
fimm börn. Maður hennar var Héð-
inn Jónsson. Þau skildu. 
, Afkomendur Þorbjargar og 

Kristjáns munu nú vera 114. 
Þegar kom fram yfir 1930 fóru 

eldri systurnar í Skaftárdal að 
hjálpa til við bústörfin og svo komu 
bræðurnir á eftir. Börnin stækkuðu 
og búið stækkaði, en börnin eignuð-
ust sína maka og fluttu burtu. Eft-
ir urðu tveir bræðranna, Böðvar og 
Oddsteinn, sem smám saman tóku 
við búinu, eignuðust sínar fjölskyld-
ur og sitt íbúðarhúsið hvor. Gömlu 
hjónin bjuggu áfram í gamla bæn-
um fyrst um sinn en eignuðust síð-
an nýtt hús. Þar leið þeim vel, höfðu 
næg verkefni við sitt hæfi. 

Kristján var laghentur við öll 
verk. Undi hann sér löngum við 
viðgerðir á reiðtygjum og öðru sem 
lagfæra þurfti bæði fyrir heimilið 
og aðra. Þorbjörg hafði alla tíð 
prjónað mikið, og nú átti hún marg-
ar fjölskyldur til að prjóna á. Líkt 
og göngulag hennar var liðlegt, 
gengu prjónarnir liðlega í höndum 
hennar, jafnvel þó hún væri að lesa 
jafnhliða. Hún las alla tíð mikið og 
átti létt með að segja frá því sem 
hún las. Ljóðelsk var hún og kunni 
mikið af ljóðum og þulum og átti 
létt með að gera vísu. Síðustu árin 
var sjónin svo biluð að hún gat 
ekki lesið og var þá þakklát fyrir 
að lesið væri fyrir hana. Það var 
gaman að lesa fyrir hana, áhuginn 
og athyglin var svo vel vakandi. 

Kristján í Skaftárdal lést 4. ág-
úst 1974 á Sjúkrahúsi Suðurlands 
á Selfossi. Þorbjörg lést 25. septem-
ber 1985 að Hvammi í Skaftár-
tungu. 

Ættarmótið í Tunguseli var vel 
sótt af þeim sem. það gátu sótt. 
Nokkuð margir eru búsettir erlend-
is en þarna voru mættir um hund-
rað manns. Þarna voru rifjaðar upp 
minningar frá liðnum dögum, kynni 
aukin og endurnýjuð meðal móts-
gesta. Seinni mótsdaginn, sunnu-
daginn 11. júlí, fór allur hópurinn 
að Grafarkirkju þar serri minningar-
athöfn fór fram með sóknarprestin-
um. Þar_var kirkjunni afhent minn-
ingargjöf. Þaðan var haldið að 
Skaftárdal og voru þar þegnar veit-
ingar í boði heimilisfólksins í 
Hvammi. 

Allir sem þarna voru og miklu 
fleiri minnast hjónanna Kristjáns 
og Þorbjargar með þakklæti og 
virðingu. Blessuð sé minning þeirra. 

Tengdasynir. 

Blómastofa 
Friöjhtm 

Suöurlandsbraut 10 
108 Reykjavík. Sími 31099 

Opið öll kvöld 
til kl. 22,-einnig um helgar. 
Skreytingar við öll tilefni. 

Gjatavörur. 

t 
Ástkær faðir okkar og tengdafaðir, 

EINARS.iÓNSSON 
frá Lambhóli, 

er látinn. 

Mari'a Einarsdóttir, 
Jón R. Einarsson, 
Steinþör Einarsson, 
Hrefna Einarsdóttir, 

Ólafur G. Jónsson, 
Erla Elíasdóttir, 

Sigurður Gunnarsson. 

t 
Faðir okkar, tengdafaðir, afi, langafi og 
langalangafi, 

VALDIMAR SVEINBJÖRN 
STEFÁNSSON 
bifreiðastjóri, 
Hringbraut 47, 
áðurtil heimilis 
á Leifsgötu 11 , 

lést á öidrunardeild Landspítalans, Há-
túni 10b, laugardaginn 14. ágúst. 

Guðrún Ragna, Erling, 
Guðbjörg og Gylfi. 

t 
Ástkaer eiginmaður minn, faðir okkar, fósturfaðir, tengdafaðir 
og afi, 

INGÓLFUR ÁRNASON, 
málarameistari, 

Hátröð 2, 
Kópavogi, 

verður jarðsunginn frá Kópavogskirkju miðvikudaginn 18. ágúst 
kl. 13.30. 

Þóranna Þórarinsdóttir, 
Ólafur Ingólfsson, Kristbjörg Ásmundsdóttir, 
Helgi Bergmann Ingólfsson, Bergljót Guðjónsdóttir, 
Ragnheiður L. Guðjónsdóttir, 
Anna Margrét Ingóif sdóttir, Hallvarður Sigurðsson, 
Sigríður Ingólfsdóttir, Hreimur H. Garðarsson, 
Árni Ingólfsson, íris Marelsdóttir, 

og barnabörn. 

t 
Ástkær eiginmaður minn, faðir okkar, 
bróðir, tengdafaðir, afi og langafi, 

MARINÓ ÞORBJÖRNSSON, 
Lækjargötu 10B, 

Hafnarfirði, 
verður jarðsunginn frá Frikirkjunni í 
Hafnarfirði miðvikudaginn 18. ágúst 
kl. 13.30. 

Una Jónsdóttir, 
Marfa Coleman, Carl Coleman, 
Jón Marinósson, Hraf nhildur Kristjánsdóttir, 
Sverrir Marinósson, Margrét Hannesdóttír, 
Auður Marinósdóttir, Guðmundur Ingólfsson, 

Hulda Þorbjömsdóttir, 
barnabörn og barnabarnabörn. 

+ 
Eiginmaður minn, faðir okkar, tengda-
faðir, afi og langafi, 

SIGURÐUR ÓLAFSSON 
lyfsali, 

Grandavegi 47, 
verður jarðsunginn frá Dómkirkjunni 
í Reykjavík föstudaginn 20. ágúst 
kl. 15.00. 

Þorbjörg Jónsdóttir, 
ÓlafurSigurðsson, Helga Kjaran, 
Jón Sigurðsson, Ásdís Magnúsdóttir, 

barnabörn og bamabarnabörn. 

+ 
Eiginmaður minn, faðir okkar, tengdafaðir og afi, 

VILHJÁLMUR SIGURÐSSON, 
Þingvallastræti 33, 

Akureyri, 
andaðist í Fjórðungssjúkrahúsinu á Akureyri þann 16. ágúst. 
Jarðarförin fer fram frá Akureyrarkirkju föstudaginn 20. ágúst 
kl. 13.30. 
Þeim, sem vildu minnast hans, er vinsamlegast bent á Krabba-
meinsfélag íslands. 

Ragnheiður Sigurgeirsdóttir, 
ÁKhildur Vilhjálmsdóttir, Jón Trausti Björnsson, 
Friðgeir Vilhjálmsson, Svala fris Svavarsdóttir, 
Sigríður Vilhjálmsdóttir, Ingvar Þóroddsson 

og barnabörn. 

Kristján Þorsteins-
son frá Miðfossum, 
Andakíl - Minning 

Fæddur 1. nóvember 1899 
Dáinn 9. ágúst 1993 

Hinn 9. ágúst lést á heimili sínu 
minn elskulegi tengdafaðir Kristján 
Þorsteinsson á 94. aldursári og mig 
langar að minnast hans. 

Hann fæddist að Miðfossum í 
Andakíl 1. nóvember 1899. Foreldr-
ar hans voru Þorsteinn Pétursson 
frá Grund í Skorradal, fæddur 
1863, og kona hans Kristín Krist-
jánsdóttir frá Dynjanda, Arnarfirð.i 
fædd 1860. 

Systkini hans voru Elísabet 
Kristín ljósmóðir, bjó á Indriðastöð-
um í Skorradal, dáin 1945, Pétur 
bóndi á Miðfossum dáinn 1970 og 
Þorgeir sem býr á Grund í Skorrad-
al. 

Kristján bjó í foreldrahúsum til 
16 ára aldurs, fór þá á sjóróðra á 
veturna en vann heima á sumrin 
við alhliða sveitastörf, unni hestum 
og tamdi þá marga. Hann var snjöll 
rjúpnaskytta og kom oft færandi 
hendi af fjöllum og dró þannig björg 
í bú. Laxveiði var og hans besta 
skemmtun á árum áður og var hann 

þar einnig fengsæll. Veiddi hann í 
öllum bestu ám Borgarfjarðar og 
víðar þar til hin svokallaða laxveiði-
menning kom til, þá dró hann sig 
í hlé. 

Hugur hans stóð ekki til sveita-
búskapar og fluttist hann því til 
Reykjavíkur 1929. Þar stundaði 
hann ýmis störf, var meðal annars 
á togaranum Walpole í nokkur ár. 
Síðar hóf hann störf hjá Borgar-
skrifstofu Reykjavíkur og gerðist 
fljótlega einkabflstjóri Bjarna Bene-
diktssonar, bæði er hann var borg-
arstjóri og síðar ráðherra eða frá 
1940-1956. Fór hann margar 
skemmtilegar ferðir með honum og 
eiginkonu hans Sigríði og tókst með 
þeim ágætur vinskapur, honum 
þótti alltaf gott að vinna fyrir 
Bjarna og hefur hann oft minnst 
þessa tíma með gleði. 

Eftir það keyrði hann þá Gylfa 
Þ. Gíslason, Guðmund í. Guð-
mundsson og Eggert Þorsteinsson 
í ráðherratíð þeirra, allt mætir 
menn að hans sögn. Síðasti vinnu-
staður Kristjáns var hjá Samvinnu-

+ 
Ástkær móðir okkar, tengdamóðir og 
amma, 

LÁRA ÁRNADÓTTIR, 
Breiðagerði 27, 

verður jarðsungin frá Bústaðakirkju 
á morgun, miðvikudagínn 18. ágúst, 
kl. 13.30. 

Ebba R. Ásgeirsdóttir, Sigurður R. Jónasson, 
Árni Ásgeir Ásgeirsson, Gunnhildur Magnúsdóttir, 
Ágúst Fr. Ásgeirsson, Aðalheiður Vilhjálmsdóttir, 
Helga Hrafnh. Ásgeirsdóttir, Sigurbjörn Búi Sigurðsson 

og barnabörn. 

+ 
Móðir okkar, tengdamóðir, amma og 
langamma, 

FILIPPÍA JÓNSDÓTTIR, 
Suðurgötu 109, 

• Akranesi, 
andaðist í Landspítalanum að kvöldi 
13. ágúst. 
Jarðsungið verður frá Akraneskirkju 
fimmtudaginn 19. ágúst kl. 14.00. 
Þeim, sem vildu minnast hennar, er 
bent á Krabbameinsfélagið eða minningar- og líknarsjóði Odd-
fellowreglunnar á Akranesi. 

Guðjón B. Ólafsson, Guðlaug Brynja Guðjónsdóttir, 
Ásgerður Ólafsdóttir, Sigurður Rúnar Jónsson, 

barnabörn og barnabarnabörn. 

+ Útför föður okkar, 
KRISTJÁNS ÞORSTEINSSONAR 

fyrrv. stjórnarráðsbílstjóra, 
Seljavegi 23, 

verður gerð frá Dómkirkjunni í dag, þriðjudaginn 17. ágúst, 
kl. 13.30. 

Bjarni Kristjánsson, 
Þorsteinn Kristjánsson, 
Pétur Kristjánsson. 

Minnismerki úr steini 
Steinn er kjörið efni í al lskonar minnismerki . Veitum 
alla faglega ráðgjöf varðandi hverskonar minnismerki . 

Áralöng reynsla. 

SS. HELGASQN HF 
STEINSMIÐJA 

SKEMMUVEGI 48 • SÍMI 91-76677 

tryggingum, en hann hætti störfum 
1984. 

Þann 1. nóvember 1930 kvæntist 
Kristján Kristínu Bjarnadóttur, 
fædd 8. mars 1902, dáin 24. sept-
ember 1969. Hún var fædd á Grund 
í Skorradal, dóttir Bjarna Péturs-
sonar hreppstjóra og konu hans, 
Kortrúnu Steinadóttur frá Valda-
stöðum í Kjós. Þau Kristín og Krist-
ján byrjuðu sinn búskap á Asvalla-
götu 23, en þau voru stórhuga og 
hófu smíðar á framtíðarheimili sínu, 
þriggja hæða steinhúsi við Seljaveg 
23. Var það byggt af Þorsteini Ein-
arssyni byggingameistara. Þar 
bjuggu þau allan sinn búskap sam-
an og hann til dauðadags. 

Þau eignuðust þrjá syni: Bjarni 
er elstur, fæddur 1932, og á hann 
einn son Kristján; Þorsteinn, fædd-
ur 1936, eiginkona hans er Valdís 
Bjarnadóttir og eiga þau þrjú börn 
Kristján Sigurð, Örnu Guðrúnu og 
Bjarna Óskar; Pétur, fæddur 1944, 
kona hans var Ingibjörg Ragnars-
dóttir, þau skildu. Börn þeirra eru 
Ragnar Már, Kristín og Guðrún. 

Kristján bar alla tíð mikla um-
hyggju fyrir fjölskyldu sinni og 
sýndi henni ást og væntumþykju. 

Á heimilinu var oft gestkvæmt 
og voru þau hjón góð heim að sækja. 
Þau höfðu mjög gaman af því að 
taka í spil og þá sérstaklega bridge 
og spiluðu þau reglulega við góða 
félaga. Spilastundunum fækkaði 
um skeið því vinirnir féllu frá einn 
af öðrum. Hin síðari ár fór Kristján 
að venja komu sína á hinn ágæta 
stað Félagsmiðstöð aldraðra á Vest-
urgötu 7. Þar tók hann aftur upp 
þráðinn og eignaðist þar góða spila-
félaga og vini, átti hann þar marg-
ar góðar stundir og var hrókur alls 
fagnaðar. 

Seljavegur 23 hefur verið sann-
kallað fjölskylduhús með ættar-
stólpann fremstan í flokki, því að 
synir hans hafa búið þar meira og 
minna. 

Ég og fjölskylda mín áttum því 
láni að fagna að búa þar með hon-
um síðastliðin ár og aldrei brá þar 
skugga á, því betri og heilsteyptari 
mann var vart að finna. 

Við munum sárt sakna hans, en 
hans tími var kominn og hann sjálf-
sagt hvíldinni feginn. 

Blessuð sé minning míns kæra 
vinar, föður eiginmanns míns og 
afa barna minna. 

Valdís Bjarnadóttir. 

Blómastofa 
Friöfinns 

Suðurlandsbraut 10 . 
108 Reykjavík. Sími 31099 

Opiööllkvöld 
til kl. 22,- einnig um helgar. 
Skreytingar við öll tllefni. 

Gjafavörur. 

Sigurður Ólafsson 
lyfsali - Minning 

Fæddur 7. mars 1916 
Dáinn 14. ágúsi, 1993 

Deyr fé, 
deyja frændr, 
deyr sjalfr it sama. 
En orðstírr 
deyr aldrigi, 
hveims sér góðan getr. 

Ósjálfrátt kemur þetta erindi 
Hávamála upp í hugann þegar ég 
minnist frænda míns, samstarfs-
manns og vinar, Sigurðar Ólafsson-
ar, lyfsala er lést aðfaranótt laugar-
dagsins 14. ágúst sl. og er í dag 
borinn til hinstu hvíldar. 

Sigurður Ólafsson fæddist 7. 
mars 1916 á Brimisvöllum á Snæ-
fellsnesi. Eftir stúdentspróf árið 
1936 hóf hann nám í lyfjafræði í 
Reykjavíkur Apóteki og Lyfjafræð-
ingaskóla íslands og lauk þaðan 
exam. pharm. prófi í október 1941. 
Hann stundaði síðan framhaldsnám 
í lyfjafræði við Philadelphia College 
of Pharmacy and Science á stíðsár-
unum 1942 - 1943 og lauk þaðan 
B.Sc. prófí í nóvember 1943. Að 
námi loknu réðst Sigurður til starfa 
í Reykjavíkur Apóteki og starfaði 
þar alla tíð, samtals um 50 ár, fyrst 
sem lyfjafræðingur og yfirlyfja-
fræðingur. Fyrsta júlí 1962 tók Sig-
urður við lyfsöluleyfi Reykjavíkur 
Apóteks af Þorsteini Scheving 
Thorsteinssyni. Eins og Þorsteinn 
Scheving var Sigurður alla tíð ákaf-
lega velviljaður Háskóla íslands og 
sérstaklega kennslu í lyfjafræði. 
Hann gekk með þann draum að 
gera Reykjavíkur Apótek að há-
skólaapóteki. Sá draumur varð 
formlega að veruleika 1982 er hann 
afhenti Háskólanum lyfsöluleyfi 
Reykjavíkur Apóteks. Þetta gat 
hann gert vegna þess að um 
Reykjavíkur Apótek gilti svokallað 
hlutbundið lyfsöluleyfi, sem hann 
sem lyfsali gat sjálfur ráðstafað. 
Sigurður varð síðan forstöðumaður 
lyfjabúðar Háskóla íslands til 1. 
júlí 1991. 

Ég hóf nám í lyfjafræði 1970 og 
varð svo heppinn að vera úthlutað 
námsplássi í Reykjavíkur Apóteki. 
Strax tókst með okkur Sigurði ágæt 
vinátta, sem aldrei bar neinn 
skugga á. Hann réði mig sem lyfja-
fræðing til sín löngu áður en ég 
lauk prófi og reyndist mér alla tíð 
ákaflega vel þau 15 ár sem ég starf-
aði í Reykjavíkur Apóteki, sem læri-
faðir, vinnuveitandi og starfsfélagi. 
Það var gott að vinna hjá Sigurði 
og gott að leita ráða hjá honum. 
Hann var góður lyfjafræðingur, 
ákaflega fróður og vel að sér, jafnt 
um lyfja- og læknisfræði sem aðra 
hluti og hafði einstakt lag á greina 
hismið frá kjarnanum í hverju máli, 
enda var hann kallaður til fj'ölda 
trúnaðarstarfa, bæði opinberra og 
félagslegra. Hann var formaður 
lyfjaskrárnefndar, sem var forveri 
lyfjanefndar, um langt árabil, eða 
frá 1963 - 1976. Hann var þrisvar 
kosinn formaður í Lyfjafræðingafé-
lagi íslands, 1944-1945,1949-1950 
og 1952-1953. Þá var hanneinnig 
formaður Apótekarafélags íslands 
á árunum 1974-1975 og gegndi auk 
þess fjölmörgum öðrum trúnaðar-
störfum fyrir félög lyfjafræðinga, 
Rotary-hreyfinguna, íslensk-amer-
íska félagið og fleiri aðila, sem of 
langt mál yrði upp að telja. Fyrir 
störf sín að heilbrigðisrnálum var 
Sigurður sæmdur riddarakrossi 
hinnar íslensku fálkaorðu. 

Árið 1968 kom út bókin Lyfja-
samheiti eftir Sigurð, sem varð til 
þess að bera orðstír hans langt út 
fyrir landsteinana, enda ákaflega 
góð bók og merkt framtak. Mér er 
það t.d. minnisstætt að þegar ég 
var að læra lyfjafræði í Danmörku, 
þá prýddi þessi bók hillur flestra 
apóteka þar í landi. Eitt helsta tóm-
stundastarf Sigurðar var að halda 
Lyfjasamheitunum við og vann 
hann við það löngum stundum, allt 
fram í andlátið. Merkasta framlag 
Sigurðar til íslenskrar lyfjafræði er 

þó ugglaust það að hann skyldi 
afhenda lyfsöluleyfi Reykjavíkur 
Apóteks til Háskólans, sem áður 
er minnst á. Var það og er vægast 
sagt óvenjulegt framtak á þeim tím-
um þegar hver hugsar fyrst og 
fremst um sjálfan sig, að afhenda 
lyfsöluleyfi stærsta apóteks lands-
ins til" Háskólans. Apótekið hefur 
síðan reynst mikil lyftistöng fyrir 
kennslu og rannsóknir í lyfjafræði 
og mun þetta framlag hans til lyfja-
fræði á Islandi halda merki hans á 
lofti um ókomin ár. Ég átti því láni 
að fagna að starfa með honum á 
þessum árum og kynntist því vel 
þeim hugsjónum og því hugafari 
er að baki bjó. 

Ég og fjölskylda mín sendum 
Obbu, sonum, tengdadætrum, 
barnabörnum og barnabarnabörn-
um innilegar samúðarkveðjur. 

Einar Magnússon. 

í dag kveðjum við einn félaga 
okkar, Sigurð Ólafsson, fyrrum lyf-
sala í Reykjavíkur Apóteki. Sigurð-
ur var fæddur á Brimilsvöllum í 
Fróðárhreppi á. Snæfellsnesi 7. 
mars 1916. Foreldrar hans voru 
Ólafur Bjarnason bóndi þar og kona 
hans Kristólína Kristjánsdóttir frá 
Hjallabúð í sömu sveit. 

Sigurður lauk stúdentsprófi frá 
Menntaskólanum í Reykjavík árið 
1936. Eftir tveggja ára nám við 
læknadeild Háskóla íslands hóf 
hann nám í Reykjavíkur Apóteki 
og lauk exam. pharm. prófi frá 
Lyfjafræðingaskóla íslands haustið 
1941. 

Á þessum árum sóttu flestir ís-
lenskir lyfjafræðingar framhalds-
menntun tií Danmerkur, en þar sem 
samband íslands og Danmerkur 
hafði rofnað vegna stríðsins fór 
hópur íslenskra lyfjafræðinga til 
náms til Bandaríkjanna og var Sig-
urður í þeim hópi. Hann nam við 
Philadelphia College of Pharmacy 
and Science og lauk þaðan B.Sc-
prófi haustið 1943. Sigurður kom 
heim að námi loknu og hóf strax 
störf í Reykjavíkur Apóteki. Hann 
kvæntist Þorbjörgu Jónsdóttur árið 
eftir heimkomuna frá Bandaríkjun-
um og eignuðust þau tvo syni; Ólaf 
verkfræðing, fæddan 1946, og Jón 
lækni, fæddan 1947. 

í Reykjavíkur Apóteki átti Sig-
urður eftir að eyða allri starfsævi 
sinni, sem lyfjafræðingur og stað-
gengill apótekara til ársins 1962 
og lyfsali eftir það allt til ársins 
1991 að hann lét af störfum fyrir 
aldurs sakir. 

Hugsjón og fagmennska ein-
kenndi mjög starfsferil Sigurðar. 
Það sýndi hann í verki þegar hann 
nýtti sér þá séraðstððu sem lyfsalar 
í Reykjavíkur Apóteki höfðu til að 
ráðstafa lyfsöluleyfi sínu og seldi 
það Háskóla íslands árið 1982. 

Stór hluti ævistarfs hans fór í 
ritverkið Lyfjasamheiti sem hann 
gaf út árið 1968 og hélt því verki 
síðan áfram, en entist ekki aldur 
til að ljúka endurbættri útgáfu. 
Þetta er einstakt verk á sínu sviði 
og sést á hillum með uppflettiritum 
í apótekum víða um lönd. 

Sigurður tók virkan þátt í félags-
málum lyfjafræðinga. Hann var 
þrívegis formaður Lyfjafræðingafé-
lags Islands, 1944-45, 1949-50, 
og 1952-53 og var auk þess í stjórn 
1945-46 og 1955-56, einnig var 
hann fulltrúi félagsins í ýmsum 
nefndum og ráðum. Þá sat hann í 
stjórn Apótekarafélags íslands 
1969-70 og var formaður þess 
1974-75. Hann var formaður lyfja-
skrárnefndar 1963-76. 

Sigurður var sæmdur riddara-
krossi fálkaorðunnar 17. júní 1989 
fyrir störf sín að heilbrigðismálum. 

Égát t iþess kost aðkynnast Sig-
urði Ólafssyni þegar ég var nemi í 
Reykjavíkur Apóteki. Mér eru 
minnisstæð okkar fyrstu kýnni, 
þegar ég kom til vinnu á fyrsta 
degi og hann kallaði mig á sinn 
fund, bauð mig velkominn til náms-

vistar, rétti mér eintak af bók sinni 
Lyfjasamheiti með orðunum „smá 
súvenír". Hann kom mér fyrir sjón-
ir sem glaðvær maður með góða 
kímnigáfu og reyndist hrókur alls 
fagnaðar á hvers kyns mannamót-
um. 

Með Sigurði Ólafssyni er fallinn 
frá einn mesti afreksmaður úr stétt 
lyfjafræðinga. 

Fyrir hönd Lyfjafræðingafélags 
íslands færi ég Þorbjörgu Jónsdótt-
ur eftirlifandi konu hans, sonum 
þeirra og fjölskyldum innilegustu 
samúðarkveðjur. 

Mímir Arnórsson formaður. 

„Komið þið nú sæl!" Siggi og 
Obba komin í Hólmgarðinn! Þau 
komu oft og það var alltaf gaman 
að fá þau í heimsókn. Svo heyrðist 
allt í einu: „Takk fyrir mig, bless, 
farinn, góða nótt!" og Obba þurfti 
nærri því að hlaupa á eftir honum 
til að ná honum út við hlið. Að 
mínu mati lýsir þetta Sigga frænda 
vel. Hann var snöggur í förum og 
einstaklega skemmtilegur maður. 
Siggi sprellaði við okkur systkinin 
þegar við voru lítil, með því að 
gretta sig og segja brandara. 

Það var gaman að heimsækja 
Sigga í apótekið sem var leyndar-
dómsfullur staður í huga lítillar 
stelpu. Þar var Siggi í hvítum' slopp 
og maður varð ósjálfrátt svolítið 
feiminn við hann innan um allar 
stóru krukkurnar og í hinni sér-
kennilegu lykt sem er svo sterk í 
minningunni. Og það brást ekki að 
maður fékk svartar pillur ogpipar-
myntur í nestið. 

Seinna lærði ég að meta hann á 
annan hátt; trygglyndi hans við 
afa, áhuga og stuðning á námsárum 
mínum og kímnigáfuna sem honum 
var svo ríkuiega gefin. Ég heim-
sótti hann á spítalann fyrir þremur 
vikum og þá var hann enn að 
spauga þó mjög væri af honum 
dregið. Eg er þakklát fyrir að hafa 
átt svona góðan og skemmtilegan 
frænda. 

Innilegar samúðarkveðjur til 
Obbu, Óla, Jonna, Helgu, Asdísar, 
Sigga, Tobbu, Hemma Palla og 
Bjargar, Ólafar, Birgis og systkin-
anna sem eftir lifa. 

Hrefna. 

Glaður og reifur 
skyldi gumna hver 
uns sinn bíður bana. 

Þessi spekiorð Hávamála hafa 
oft sótt í huga mér eftir lát vinar 
míns og vinnufélaga um nær hálfr-
ar aldar skeið, Sigurðar Ólafssonar 
fyrrverandi apótekara í Reykjavíkur 
Apóteki. Þar hófst starfsferill okkar 
beggja á stríðsárunum og þar áttum 
við saman okkar starfsævi, ætíð í 
sátt og samlyndi. Á það samstarf 
bar aldrei skugga, né á vináttu 
okkar, sem vel hefur dugað alla tíð. 
. Sagt hefur verið, að næst því að 
eiga góða konu, sé hnossið best að 
eiga þrenninguna: Góðan vin, góðan 
starfsfélaga og góðan nágranna. 
Allt þetta þrennt átti ég í Sigurði. 
Það var stutt á milli okkar þarna 
í „Smáíbúðahverfinu" og oft skotist 
á milli. Við Ella áttum óteljandi 
gleðistundir með þeim Obbu og 
Sigga, sem við minnumst með gleði 
og þakklæti. Þá var oft glatt á 
hjalla, mikið hlegið og gamnað sér, 
ekki síst við léttan og óbilandi 
„húmor" Sigurðar, sem alltaf lék á 
alls oddi, glaður og reifur. 

Það hefur löngum verið haft á 
orði, að sérstakur andi ríkti meðal 
starfsfólksins í Reykjavíkur Apó-
teki, ekki síst í ferðalögum þess og 
á skemmtisamkomum. Ætli Iétt við-
mót og ljúf kæti þeirra Sigga og 
Obbu hafi ekki átt drjúgan þátt í 
því. Margar slíkar stundir eru okkur 
starfsfólkinu ógleymanlegar, og þó 
ekkert síður ljúft og gott daglegt 
samstarf í dagsins ys og önn í apó-
tekinu. AHt þetta þökkum við og 
geymum í minningunni. 

Þó Sigurður væri fyrir nokkru 
hættur störfum í apótekinu, vann 
hann þó enn að skyldum málum á 
vegum Háskóla íslands og var því 
„með annan fótinn", ef svo mætti 
segja, hér hjá okkur í apótekinu, 
alltaf glaður og reifur, einnig þótti 
heilsunni væri farið að hraka, en 
þannig var Sigurður til síðustu 

stundar og þannig munum við 
minnast hans. 

Við, starfsfélagar Sigurðar í 
Reykjavíkur Apóteki, þökkum langt 
og gott samstarf og ljúf kynni, og 
kveðjum hann nú öll að leiðarlokum 
og óskum honum fararheilla og 
guðs blessunar. 

Obbu, og fjölskyldunni allri, 
sendum við innilegar samúðar-
kveðjur. 

Ólafur B. Guðmundsson 
og starfsfólk í 
Reykjavíkur Apóteki. 

Aðfaranótt laugardags 14. ágúst 
lést á Landspítalanum í Reykjavík 
Sigurður Ólafsson lyfsali. 

Hann fæddist 7. mars 1916 á 
Brimilsvöllum á Snæfellsnesi, sonur 
hjónanna Ólafs Bjarnasonar bónda 
og konu hans Kristólínu Kristjáns-
dóttur. Þau voru sæmdarhjón og 
virt af öllum sem þeim kynntust. 

Sigurður ólst upp í stórum systk-
inahópi á heimili foreldra sinna í 
fallegu umhverfi á norðanverðu 
Snæfellsnesi. Hann var gæddur 
góðum námsgáfum og settur til 
mennta. Hann varð stúdent úr 
stærðfræðideild Menntaskólans í 
Reykjavík vorið 1936. Árin 1936-
1938 stundaði hann nám við lækna-
deild Háskóla íslands, en síðan 
lyfjafræði við Reykjavíkur Apótek 
1938-1941 og tók exam.pharm.-
próf í október 1941. Kandídatsprófi 
í lyfjafræði lauk hann svo við 
Philadelphia College of Pharmacy 
and Science í nóvember 1943. 

Á árunum 1943-1962 starfaði 
Sigurður sem lyfjafræðingur í 
Reykjavíkur Apóteki. Síðari árin 
var hann yfirlyfjafræðingur og 
staðgengill lyfsala öðru hverju. 
Hann var lyfsali í Reykjavíkur Apó-
teki frá 1. júlí 1962-1981. En það 
ár keypti Háskóli íslands Reykja-
víkur Apótek og var Sigurður þá 
ráðinn forstöðumaður apóteksins 
og^gegndi því starfi til ársins 1991. 

I mörg ár vann Sigurður, aðal-
lega í frítíma sínum, að útgáfu bók-
arinnar Lyfjasamheiti sem út kom 
árið 1968!"Þetta ritverk, sem nýtist 
bæði læknum og lyfjafræðingum, 
kostaði mikla nákvæmnisvinnu sem 
dómbærir menn hafa tjáð mér að 
Sigurður hafi leyst af hendi með 
mikilli prýði. Seinustu árin vann 
hann að endurútgáfu ritsins að 
beiðni Háskóla íslands, og var langt 
kominn með það verk er hann veikt-
ist alvarlega á þessu ári. 

Sigurður Ólafsson tók alla tíð 
virkan þátt í félagsstörfum og naut 
álits og trausts meðal samstarfs-
manna og annarra sem kynntust 
honum. Hann gegndi því jafnan 
ýmsum trúnaðar- og forystustörf-
um. Þannig var hann í stjórn Lyfja-
fræðingafélags íslands í mörg ár 
og þrisvar sinnum kosinn formaður 
þess. Hann átti sæti í skólanefnd 
Lyfjafræðingaskóla íslands 1953-
1957, í lyfjaverðlagsnefnd 1960-
1962, í stjórn Lífeyrissjóðs apótek-
ara og lyfjafræðinga 1955-1961, 
formaður lyfjaskrárnefndar 1963-
1976 og í nefnd vegna endurskoð-
unar lyfsölulaga. Þá var hann í 
stjórn Apótekarafélags íslands 
1969-1970 og formaður þess 
1974-1975. Sigurður var félagi í 
Rotaryklúbbi Reykjavíkur, í stjórn 
hans um árabil og umdæmisstjóri 
Rotary á íslandi 1984-1985. Sig-
urður var sæmdur riddarakrossi 

hinnar íslensku fálkaorðu fyrir störf 
að heilbrigðismálum. 

Sigurður Ólafsson var góður hús-
bóndi og lét sér annt um starfsfólk-
ið í Reykjavíkur Apóteki. Á ári 
hverju bauð hann því af rausnar-
skap í sumarferðalag ogsamdi við 
ráðamenn hjá Háskóla íslands að 
sú hefð héldist eftir að eigenda-
skipti urðu á apótekinu. í þessum 
ferðum var Sigurður eins og venju-
lega hrókur alls fagnaðar. Það segja 
mér kunnugir að hann hafi verið 
maður hreinskiptinn við starfsfólkið 
og greiddi hratt og vel úr málum. 
Hann þótti mjög laginn leiðbeinandi 
og alúðlegur í viðmóti. Það er því 
ekki að ófyrirsynju að Sigurður var 
vinsæll stjórnandi og starfsfólkið 
vissi að hann var maður sem hægt 
var að treysta. Ég veitti því at-
hygli að í öll þau skipti sem ég kom 
í Reykjavíkur Apótek og heilsaði 
upp á Sigurð var hurðin opin að 
skrifstofu hans þar sem hann sat 
að störfum. Því var það auðvelt og 
auðsótt fyrir starfsfólkið að hitta 
hann að máli og þannig mun hann 
hafa viljað hafa það. 

Sigurður var niikill gæfumaður 
í einkalífi. Hinn 15. desember 1944 
kvæntist hann Þorbjörgu Jónsdótt-
ur, einstaklega greindri og vel 
gerðri konu. Hún bjó manni sínum 
myndarlegt og fallegt heimili. Þau 
eignuðust tvo syni: Olaf verkfræð-
ing sem kvæntur er Helgu Kjaran, 
og Jón lækni sem kvæntur er Ás-
dísi Magnúsdóttur. Barnabörnin eru 
sex og barnabarnabörnin tvö. 

Hjónaband Sigurðar og Þor-
bjargar í næfellt 50 ár hefur alla 
tíð verið einstaklega ástúðlegt og 
mér er nær að halda að þau hafi 
verið jafn ástfangin hvort af öðru 
til hinstu stundar. Á heimili þeirra 
var ávallt gott að koma og þar 
höfum við vinir þeirra notið frá-
bærrar gestrisni hjá skemmtilegum 
og elskulegum húsráðendum. 
Margar góðar stundir hef ég átt 
með Sigurði í ferðum okkar á Snæ-
fellsnes fyrr á árum, og ávallt var 
Sigurður fremur gefandi en þiggj-
andi. Skemmtilegri og tillitssamari 
ferðafélaga er vart hægt að hugsa 
sér. Við Guðrún minnumst lfka 
ánægjulegra ferðalaga með, þeim 
hjónum, bæði innanlands og utan, 
en efst er þó í huga ræktarsemi 
þeirra og tryggð. 

Að leiðarlokum þökkum við Guð-
rún Sigurði Ólafssyni fyrir sam-
fylgdina. Við kveðjum hann með 
söknuði og virðingu. Þorbjörgu og 
fjölskyldu hennar sendum við okkar 
innilegustu samúðarkveðjur. 

Unnsteinn Stefánsson. 

Hinn 14. ágúst síðastliðinn and-
aðist Sigurður Ólafsson lyfsali í 
Landspítalanum, 77 ára að aldri. 
Sigurður fæddist á Brimilsvöllum á 
Snæfellsnesi 7. mars 1916, sonur 
hjónanna Ólafs Bjarnasonar bónda 
og Vigdísar Sigurðardóttur. Á ung-
lingsárunum stundaði Sigurður alla 
algenga sveitavinnu, en hugur hans 
stóð til langskólanáms og lauk hann 
stúdentsprófi frá Menntaskólanum 
í Reykjavík árið 1936. Um tveggja 
ára skeið stundaði hann nám í 
læknadeild Háskóla íslands, en 
söðlaði þá um og hóf nám í lyfja-
fræði í Reykjavíkur Apóteki sumar-
ið 1938 og lauk fyrrihlutaprófí frá 
Lyfjafræðingaskóla íslands í októ-
ber 1941. Sá skóli var stofnaður 
með lögum árið 1940, er sú leið, 
sem stúdentar í lyfjafræði höfðu 
áður farið til Danmerkur, lokaðist 
vegna heimsstyrjaldarinnar síðari. 
Sigurður fór því ásamt nokkrum 
öðrum lyfjafræðistúdentum til 
framhaldsnáms í einum þekktasta 
lyfjafræðiháskóla Bandaríkjanna, 
Philadelphia College of Pharmacy 
and Science, og lauk þaðan prófi 
síðari hluta árs 1943. Að því búnu 
hóf hann störf í Reykjavíkur Apó-
teki og má segja, að hann hafi starf-
að þar óslitið til æviloka, eða sam-
tals í meira en hálfa öld. Sigurður 
varð arftaki Þorsteins Schevings 
Thorsteinssonar sem lyfsali í 
Reykjavíkur Apóteki á árunum 
1962 til 1982, er hann seldi Há-
skóla íslands lyfjabúðina. Á árunum 
1982 til 1991 rak hann lyfjabúðina 
sem forstöðumaður fyrir hönd Há-
skóla íslands. 

Á yngri árum tók Sigurður mik-

inn þátt í félagsstarfi lyfjafræðinga 
meðal annars sem formaður Lyfja-
fræðingafélags íslands og auk þess 
starfaði hann mikið í opinberum 
nefndum svo sem lyfjaverðlags-
nefnd og lyfjaskrárnefnd, en þar 
gegndi hann formannsstarfi 1963-
1976. Einnig var hann kjörinn í 
stjórn Apótekarafélags íslands, þar 
sem hann gegndi formannsstarfi 
og var skipaður í nefnd til þess að 
endurskoða lyfsölulög. Þá var hann 
kjörinn í stjórn íslensk-ameríska 
félagsins og var forseti Rotary-
klúbbs Reykjavíkur og umdæmis-
stjóri eitt kjörtímabil. 

Árið 1944 kvæntist Sigurður 
Þorbjörgu Jónsdóttur úr Reykjavík 
og eignuðust þau tvo syni, Ólaf, 
verkfræðing, og Jón, lækni. 

Ég kynntist Sigurði Ólafssyni 
fyrst árið 1951, er ég kom til náms-
dvalar í Reykjavíkur Apóteki. Hann 
vakti strax athygli mína fyrir 
hressilega og ljúfmannlega fram-
komu, en á þeim árum var hann 
hægri hönd og staðgengill þáver-
andi lyfsala. Mér varð einnig fljótt 
ljóst hvern hug starfsfólk lyfjabúð-
arinnar bar til hans þá og ávallt 
síðan. Var það allt maklegt og staf-
aði af einstökum hæfileikum hans 
að umgangast starfsfólkið og 
stjórna því við vinnu. Starfsfólk 
Reykjavíkur Apóteks á að meðal-
tali lengri starfsferil þar en í öðrum 
stofnunum sem ég þekki til og að 
minnsta kosti eru tvö dæmi um 
hálfrar aldar starfsafmæli á þeim 
bæ. Segir það eitt fyrir sig meira 
en mörg orð. 

Er ég hafði lokið ársnámsdvöl í 
Reykjavíkur Apóteki skildu leiðir 
um sinn, en ég átti því láni að fagna 
að endurnýja ágæt kynni við Sigurð 
árið 1963, er hann tók að sér for-
mennsku í lyfjaskrárnefnd, sem þá 
hóf starfsemi sína. Meginverkefni 
nefndarinnar var að skrá ný og 
gömul sérlyf og að endurskoða lög 
og reglugerðir, er vörðuðu fagið. I 
starfi sínu sem formaður vann Sig-
urður mikilvægt brautryðjendastarf 
og þá komu lipurð hans og mann-
þekking að góðu gagni því segja 
má, að upphaf og fyrstu starfsár 
nefndarinnar hafi verið þyrnum 
stráð af ástæðum, sem ekki verða 
raktar hér. Eitt er þó alkunn stað-
reynd, að íslendingar eru ekki al-
mennt hrifnir af því að hert sé á 
klónni þótt hún hafi verið hættulega 
slök fyrir. En Sigurði tókst að sigla 
nefndinni gegnum brim og boða 
fyrstu áranna með miklum ágætum. 
Að svo giftusamlega tókst til má 
einnig þakka þeim faglega áhuga 
og þekkingu, sem hann hafði í rík-
um mæli. 

Er Sigurður tók við starfí lyfsala 
í Reykjavíkur Apóteki árið 1962 var 
það meðal annars vegna þess, að 
forveri hans hafði vegna náinna 
kynna af störfum hans mælt með 
honum sem eftirmanni sínum við 
heilbrigðisyfirvöld. Var þetta mögu-
legt vegna þess, að sarf lyfsala í 
þessari elstu lyfjabúð landsins hafði 
frá upphafi verið bundið hlutbundnu 
lyfsöluleyfi. Þetta merkti, að hand-
hafi hlutbundins lyfsöluleyfis gat 
gert tillögu um eftirmann sinn. Þau 
réttindi, sem lyfsöluleyfinu fylgdu, 
komu nú í hlut Sigurðar og not-
færði hann sér þennan rétt árið 
1982, er hann hætti störfum sem 
sjálfstætt starfandi lyfsali og seldi 
Háskóla íslands lyfjabúðina að und-
angenginni lagabreytingu, sem 
heimilaði Háskóla íslands að reka 
lyfjabúð og verja arðinum af rekstri 
hennar til kennslu og rannsókna í 
lyfjafræði lyfsala. 

Með þessari gerð sýndi Sigurður 
ekki einungis hug sinn til Háskóla 
íslands með því, að gera honum 
kleift að eignast lyfjabúðina á ótrú-
lega auðveldan hátt heldur einnig 
mikið hugrekki vegna þess, að það 
er engin launung að það voru ekki 
allir hrifnir af þessum hugmyndum 
hans og framkvæmd þeirra. Ýmsir 
töldu, að arðinum af rekstri lyfja-
búðarinnar væri betur varið til ann-

ars en að stuðla að bættri menntun 
og auknum rannsóknum í Háskóla 
íslands. Mín skoðun er sú, að með 
þessu hafi Sigurður Ólafsson gerst 
einn af mestu vélgjðrðarmönnum 
Háskólans og ég harma, að hann 
fékk ekki að lifa þá stund að sjá 
hugmyndir sínar rætast í nýjum og 
betri húsakynnum fyrir lyfjafræði 
lyfsala, sem væntanlega verða til-
búin á þessu og næsta ári. Eg er 
sannfærður um, að þessi draumur 
hefði ekki ræst, ef Sigurður hefði 
ekki haft forsjálni, góðvilja og göf-
uga hugsjón árið 1982 og dugnað 
og hugrekki til þess að koma henni 
í framkvæmd. Fyrir þetta tel ég, 
að Háskólinn standi í ævarandi 
þakkarskuld við Sigurð Ólafsson 
og minningu hans, einkum starfs-
fólk og nemendur í lyfjáfræði lyf-
sala. 

Ég sagði áður, að Sigurður hefði 
starfað óslitið til æviloka í Reykja-
víkur Apóteki. Er hann hætti form-
lega störfum sem forstöðumaður 
árið 1991, var gerður samningur 
við hann að halda áfram vinnu við 
og ljúka samningu lyfjasamheita, 
en að þeim hafði hann unnið í hjá-
verkum og íhlaupum um 20 ára 
skeið. Var þessi eljusemi hans enn 
einn angi af faglegum áhuga, sem 
hann hafði til hinstu stundar, því 
að rúmri viku fyrir andlátið, er við 
ræddum saman við sjúkrabeð hans, 
ræddi hann fyrst og fremst um 
þetta hugðarefni sitt og framvindu 
þess, sem hann bar svo mjög fyrir 
brjósti. Grunar mig, að hann hafi 
gert sér ljóst hvert stefndi og viljað 
nota síðustu kraftana til þess að 
stýra þessu áhugamáli í höfn. Og 
nú hefur hann_ stýrt fleyi sínu á 
drottins fund. Ég veit að ég mæli 
fyrir hönd þeirra, sem sitja í stjórn 
Reykjavíkur Apóteks og starfsfólks 
og nemenda í lyfjafræði lyfsala er 
ég sendi Þorbjörgu og fj'ölskyldu 
hennar mínar innilegustu samúðar-

kveðjur og bið Sigurði Ólafssyni 
guðs blessunar. 

Vilhjálmur G. Skúlason. 

Kveðja frá Apótekarafélagi 
íslands 

Sigurður Ólafsson fæddist 7. 
mars 1916 á Brimilsvöllum á Snæ-
fellsnesi, sonur hjónanna Olafs 
Bjarnasonar og Kristólínu Krist-
jánsdóttur. Sigurður lauk stúdents-
prófi frá stærðfræðideild Mennta-
skólans í Reykjavík 1936 og exam. 
pharm.-prófi frá Lyfjafræðinga-
skóla íslands 1941 og B.Sc.-prófi 
frá Philadelphia College of 
Pharmacy and Science í nóvember 
1943. Sigurður starfaði allan sinn 
starfstíma í Reykjavíkur Apóteki, 
fyrst sem lyfjafræðingur en apótek-
ari frá 1962 til 1. júlí 1991, er 
hann lét af störfum fyrir aldurs 
sakir. Sigurður gegndi mörgum 
trúnaðarstörfum fyrir stétt sína. 
Hann sat í stjórn Lyfjafræðingafé-
lags íslands á árunum 1944-1956, 
og þar af sem formaður um þriggja 
ára skeið. Þá átti hann sæti í stjórn 
Lífeyrissjóðs apótekara og lyfja-
fræðinga 1955-1961, Apótekara-
félags íslands 1969-1970 og var 
formaður félagsins 1974-1975. 
Einnig sat Sigurður í skólanefnd 
Lyfjafræðingaskóla íslands 1953-
1957, í lyfjaverðlagsnefnd 1960-
1962. Sigurður kvæntist eftirlifandi 
eiginkonu sinni Þorbjörgu Jónsdótt-
ur 1944. Þau eignuðust tvo syni 
Ólaf verkfræðing og Jón lækni. Úm 
leið og Apótekarafélag Islands 
þakkar Sigurði vel unnin störf í 
þágu félagsins sendir það eiginkonu 
hans og fjölskyldu innilegustu sam-
úðarkveðjur. 

Fleiri minningargreinar um 
Sigurð Ólafsson bíða birting-
ar og munu birtast næstu 
daga. 

+ 
Eiginmaður minn og faðir okkar, 

JÓHANN MAGNÚSSON, 
Efstasundi 6, 

lést á heimili sínu miðvikudaginn 18. ágúst. 

Halldóra Einarsdóttir og börn. 

+ 
Móðir mín, tengdamóðir og amma, 

KARITAS KRISTINSDÓTTIR, 
Árhóli, 
Dalvfk, 

lést í Fjórðungssjúkrahúsinu á Akureyri miðvikudaginn 18. ágúst. 

María Jónsdóttir, Sigurjón Sigurbjörnsson 
og barnabörn. 

t 
Móðirokkar, tengdamóðir, amma, langamma og langalangamma, 

KRISTNÝ J. VALDADÓTTIR, 
Brekastíg 29, 

Vestmannaeyjum, 
sem andaðist í Sjúkrahúsi Vestmannaeyja þann 10. ágúst sl. 
verður jarðsungin frá Landakirkju laugardaginn 2 1 . ágúst nk. 
kl. 14.00. 

Lilja S. Jensdóttir, Jón Þórðarson, 
Guðrún Jensdóttir, 
Sigríður M. Jensdóttir, Kristinn Baldvinsson, 
Linda Antonsdóttir, Bjarni Valtýsson, 

barnabörn, barnabarnabörn 
og barnabarnabarnabörn. 

+ 
Elskulegur faðir okkar, tengdafaðir, afi og langafi, 

AÐALSTEINN GUÐMUNDSSON 
frá Stakkadal f Aðalvfk, 

síðasttilheimilis 
á Droplaugarstö&um, 

Snorrabraut 58, Reykjavfk, 
andaöist í Borgarspítalanum aðfaranótt 18. ágúst sl. 

Sigrf&ur Aðalsteinsdóttir, Kristján Gudmundsson, 
Ragnar Aðalsteinsson, Guðrún Guðmundsdóttir, 
Stefán Aðalsteinsson, Ólöf Haraldsdóttir, 
Bjarnþór A&alsteinsson, Ingibjörg Bernhöft, 
Anna Lóa Aðalsteinsdóttir, Ólafur Guðmundsson, 

barnabörn og barnabarnabörn. 

+ 
Eiginmaður minn, faðir okkar, tengdafaðir, afi og langafi, 

SIGURÐUR ÞORSTEINSSON 
skipstjóri, 

Nesi, Grimsby, 
lést 17. ágúst. 
Fyrir hönd aðstandenda, 

Anna Gunnsteinsdóttir Þorsteinsson, 
Ashgrove, Nursinghome, 
North Sea Lane, Humberside, 
ENGLANDI. 

+ 
Móðir okkar, 

er látin. 

MARGRÉT KRISTJÁNSDÓTTIR, 
Hrafnistu, Hafnarfirði 

áður til heimilis á Miklubraut 7, 

Kristrún Gunnarsdóttir, 
Hannes Gunnarsson, 
Gunnar Kr. Gunnarsson. 

+ 
Maðurinn minn, faðir okkar, sonur og bróðir, 

AXEL SIGURGEIR AXELSSON, 
er látinn. 
Útförin hefur farið fram í kyrrþey að ósk hins látna. 
Þeim, sem vildu minnast hans, er vinsamlega bent á líknarstofnanir. 

Guðrún María Óskarsdóttir, 
Axel Axelsson, Birgir Óskar Axelsson, 

Guðrfður Þorgilsdóttir, 
Þorgils Axelsson, Birgir Axelsson. 

+ 
Faðir minn, 

SIGURÐUR ODDSSON, 
Ásabraut 14, 
Sandgerði, 

verður jarðsunginn frá Hvalsneskirkju 
laugardaginn 2 1 . ágúst kl. 15.00. 

Eggert Sigurðsson. 

+ 
Innilegar þakkir til allra, sem sýndu okk-
ur samúð og vinarhug vegna andláts 
og útfarar ástkærrar dóttur okkar og 
systur, 

ÁSLAUGAR ÞORSTEINSDÓTTUR, 
Álfhólsvegi 75, 

Kópavogi. 
Sérstakar þakkir ti l starfsfólks barna-
spítala Hringsins, deild 12E og á fönd-
urstofunni, fyrir sérstaka umönnun. 

Ellen Pálsdóttir, Gunnar Kristjánsson, 
Aðalheiður Þorsteinsdóttir, 

Hrefna Gunnarsdóttir og Gunnar Gunnarsson. 

+ 
Þökkum innilega fyrir auðsýnda samúð 
og hlýhug við andlát og útför ástkærs 
eiginmanns míns, föður okkar, sonar, 
tengdasonar og bróður, 

HELGA HJÁLMARSSONAR 
rafvirkja, 

Granaskjóli 36. 
Guð blessi ykkur. 

Berglind Sigurðardóttir, 
Arnar Sigurður Helgason, 

Iris Alda Helgadóttir, 
Helgi Steinar Helgason, 

Margrét Gu&mundsdóttir, Hjálmar Gíslason, 
Alda Jónsdóttir, Sigurður Gunnarsson 

og systkini hins látna. 

Lokað 
Skrifstofa Náttúruverndarráðs verður lokuð eftir 
hádegi í dag, föstudaginn 20. ágúst, vegna 
útfarar EYSTEINS JÓNSSONAR. 

Náttúruverndarráð. 

Sigurður ÓMsson 
lyfsali - Minning 

Mjög varð mér hverft við, er ég 
fregnaði lát vinar míns, Sigurðar 
Ólafssonar, fyrrverandi lyfsala í 
Reykjavíkur Apóteki. Ekki þó svo. 
að skilja, að lát hans kæmi mér 
algerlega í opna skjöldu, þar sem 
mér var vel kunnugt um að Sigurð-
ur hafði um nokkurn tíma legið 
mjög sjúkur á hjartadeild Landspít-
alans. 

Sigurður var fæddur á Brimils-
völlurn á Snæfellsnesi, sonur hjón-
anna Ólafs Bjarnasonar bónda þar 
og konu hans Kristólínu Kristjáns-
dóttur. Rek ég ekki ættir Sigurðar 
hér. Aðrir mér færari munu án efa 
gera það. 

Kynni okkar Sigurðar hófust er 
hann var við nám við Menntaskól-
ann í Reykjavík, en stúdent varð 
hann þaðan árið 1936. Höfðum við 
því þekkst í um 60 ára skeið. Þessi 
fyrstu kynni áttu síðan eftir að þró-
ast í sanna og mikla vináttu er árin 
liðu, enda áttu leiðir okkar eftir að 
skarast mjög, þar sem svo vildi til, 
að við að stúdentsprófum loknum 
völdum okkur báðir sömu náms-
braut til framhaldsmenntunar — 
lyfjafræðina. 

Sigurður lauk fyrrihlutaprófi í 
lyfjafræði (examinatus pharmaciae 
prófi) frá Lyfjafræðingaskóla ís-
íands haustið 1941. 

Til þess að geta lokið fullnaðar-
prófi í lyfjafræði — kandídatsprófí 
— þurfti á þeim árum að fara utan 
til frekara náms. Var venjan að 
menn legðu leið sína til Danmerkur 
þeirra erinda, en vegna síðari 
heimsstyrjaldarinnar, er þá geisaði, 

voru öll sund lokuð til framhalds-
náms í Evrópu. 

Þar eð allt var í óvissu um það 
hversu styrjöldin gæti dregist á 
langinn, varð það aðráði að stjórn 
Lyfjafræðingaskóla íslands leitaði 
fyrir sér um skóla í Bandaríkjunum, 
er gæti tekið við stúdentum þeim, 
er hér höfðu lokið fyrrihlutaprófi í 
lyfjafræði og fullnumið þá til kandí-
datsprófs. 

Að mjög vel athuguðu máli varð 
fyrir valinu elsti og virtasti lyfja-
fræðingaskóli í Bandaríkjunum, 
Philadelphia College of Pharmacy 
and Science, stofnaður 1821. 

Það var ekki mjög algengt að 
menn færu til framhaldsnáms til 
Bandaríkjanna á þessum árum. En 
árið"1942 fór Sigurður (ásamt 3 
öðrum) til framhaldsnáms í lyfja-
fræði í fyrrnefndan skóla. 

Skólahald í Bandaríkjunum var 
á þessum árum með nokkuð öðru 
sniði en nú tíðkast, en þá var kennt 
viðstöðulaust alla mánuði ársins — 
án nokkurra frídaga milli anna. 
Lauk Sigurður fullnaðarprófi frá 
áðurnefndum skóla í lyfjafræði 
(B.Sc.-prófi) haustið 1943 með 
miklum ágætum. 

Sá er þetta ritar átti því láni að 
fagna að bætast í ársbyrjun í þenn-
an hóp frumherja er nokkru áður 
höfðu hafið nám við nefndan lyfja-
fræðiskóla. 

Bjuggum við Sigurður í sama 
húsi ásamt fjölmörgum öðrum lyfja-
fræðistúdentum, bæði þarlendum 
og erlendum, á nokkurs konar 
bræðralagsheimili, svonefndu USP 

t 
Faðir okkar, 

séra ÞÓRARINN ÞÓR 
fyrrverandi prófastur 

á Patreksfirði, 
lést f Landsspítalanum 2 1 . ágúst. 

Margrét Þór, 
Jónas Þór, 
Vilhelmfna Þór. 

Birting afmælis- og 
minningargreina 

MORGUNBLAÐIÐ tekur afmælis- og minningargreinar til birt-
ingar endurgjaldslaust. Tekið er við greinum á ritsljórn blaðs-
ins Kringlunni 1, Reykjavík, og á skrifstofu blaðsins í Hafnar-
stræti 85, Akureyri. 

Athygli skal á því vakin, að greinar verða að berast með 
góðum fyrirvara. Þannig verður grein, sem birtast á í miðviku-
dagsblaði að berast síðdegis á mánudegi og hliðstætt er með 
greinar aðra daga. 

Við birtingu afmælisgreina gildir sú regla, að aðeins eru 
birtar greinar um fólk sem er 70 ára eða eldra. Hins vegar 
eru birtar afmælisfréttir með mynd í dagbók um fólk sem er 
50 ára eða eldra. 

IslensEcur efniviður 
íslenskar steintegundir henta margar 
afar vel í legsteina og hverskonar 
minnismerki. Eigum jafrian til fyrir-

liggjandi margskonar íslenskt efni: 
Grástein, Blágrýti, Líparít og Gabbró . 

I S . HELGASON HF 
STEINSMIÐJA 

House eða United States 
Pharmacopoeia Fraternity. 

Þarna áttum við Sigurður eðli-
lega eftir að kynnast enn nánar en 
áður. Bundumst við þarna góðum 
og innilegum vináttuböndum er 
héldust snurðulaust til æviloka. 
Enda var ekki erfitt að vingast við 
Sigurð sem var einstakt ljúfmenni, 
þægilegur í viðmóti og allri um-
gengni, hjálplegur og góður dreng-
ur og traustur í hvívetna. 

Ekki get ég látið hjá líða að minn-
ast á það, að í húsi þessu, þar sem 
stúdentar frá flestum heimsins 
hornum voru saman komnir, var 
mjög til siðs að taka í spil sér til 
afþreyingar. Tókum við Sigurður 
fljótlega mjög virkan þátt í þessari 
„íþrótt". Er skemmst frá því að 
segja, að þessari iðju var framhald-
ið, er heim var komið til íslands 
að námi loknu er við Sigurður stofn-
uðum spilaklúbb ásamt nokkrum 
öðrum lyfjafræðingum — sem við 
höfum rækt allar götur síðan eða 
í um hálfa öld. Hygg ég að þetta 
sé með einum af elstu spilaklúbbum 
landsins. Má nærri geta að við Sig-
urður bundumst traustum vináttu-
böndum þótt ekki væri nema bara 
vegna þessa tómstundagamans 
okkar. 

M.a. vegna þess er að ofan getur 
eru þær því orðnar nær óteljandi 
ánægjustundirnar er ég hef notið á 
heimili Sigurðar og hans yndislegu 
konu, Obbu (Þorbjörgu). Þar var 
ávallt þennan hlýja heimilisbrag og 
miklu gestrisni að finna, enda Obba 
einstaklega myndarleg húsmóðir og 
heimili þeirra notalegt. Vil ég með 
línum þessum þakka fyrir allar þær 
ánægjustundir er ég hef notið á 
heimili þeirra hjóna undanfarna 
áratugi. 

Fyrir utan tómstundagaman okk-
ar Sigurðar er áður greinir áttum 
við margs konar önnur ánægjuleg 
samskipti. Sátum t.d. mörg ár sam-

an í lyfjaverðlagsnefnd og í stjórn-
um stéttarfélags okkar, svo eitt-
hvað sé nefnt. 

Sigurður var félagslyndur maður 
í besta lagi og gat því ekki hjá því 
farið að á hann hlæðust ýmis trún-
aðarstörf um dagana. YVði of langt 
mál að tíunda þau störf öll. Þó skal 
þess getið, að hann var um skeið 
formaður Lyfjafræðingafélags ís-
lands og Apótekarafélags íslands. 
Um margra ára skeið í stjórn ís-
lensk-ameríska félagsins og Rót-
aryklúbbs Reykjavíkur og forseti 
þess félagsskapar 1981-1982. í 
stjórn Lífeyrissjóðs apótekara og 
lyfjafræðinga 1955-1961, formað-
ur lyfjaskrárnefndar 1963-1976 og 
í skólanefnd Lyfjafræðingaskóla 
íslands 1953-1957. 

Að loknu námi í Bandaríkjunum 
starfaði Sigurður sem yfiriyfjafræð-
ingur í Reykjavíkur Apóteki uns 
hann varð þar lyfsali frá 1. júlí 
1962 og stjórnaði hann því fyrir-
tæki þar til hann lét af störfum 
fyrir aldurs sakir, 75 ára gamall. 

Með þessum fátæklegu minning-
arorðum um Sigurð vin minn sendi 
ég Obbu, konu hans, sonunum Ólafí 
og Jóni og fjölskyldum þeirra og 
öðrum ættingjum mínar innilegustu 
samúðarkveðjur., 

ívar Daníelsson. 

Láti ég hugann reika aftur í tím-
ann, þótt ekki sé nema um fárra 
ára bil, finnst mér orðið talsvert 
stórt skarð það, er hinn slyngi 
sláttumaður hefir höggvið í hóp 
kunningja, vina og vandamanna. 
Að þessu sinni var það Sigurður 
Ólafsson, lyfjafræðingur og lyfsali. 

Ég hefi eiginlega þekkt Sigurð 
nánast frá því ég man eftir mér. 
Báðir vorum við vesturbæingar og 
þar að auki stutt á milli heimila 
okkar. Frá fyrstu árunum er mér 
minnisstæðast þegar hann fór á 

t 
Ástkær móðir okkar, tengdamóðir, amma og langamma, 

GUÐBJÖRG HERMANNSDÓTTIR, 
lést sunnudaginn 22. ágúst í Fjórðungssjúkrahúsinu á ísafirði. 
Jarðarförin ákveðin síðar. 

Börn, tengdabörn, barnabörn 
og barnabarnabörn. 

■ 

+ . 
Elskulegur sonur okkar, 

RAGNAR ÓLAFSSON, 
lést sunnudaginn 22. ágúst. 

Ólafur R. Karlss 
Hrefna Einarsd< 

^ | Bnk. 

on, 
Sttir. 

+ 
Móðir okkar, tengdamóðir og amma, 

MARGRÉT KRISTJÁNSDÓTTIR, 
áðurtil heimilis 
á Miklubraut 7, 

verður jarðsungin frá Fossvogskirkju f immtudaginn 26. ágúst 
kl. 13.30. 

Gunnar Kr. Gunnarsson, Rúna Marsveinsdóttir, 
Hannes Gunnarsson, Björgvina Magnúsdóttir, 
Kristrún Gunnarsdóttir, Egill Ingólfsson, 

og barnabörn. 

+ 
Innilegar þakkir færum við öllum þeim sem sýndu okkur samúð 
og vinarhug við andlát og útför eiginmanns míns, föður okkar 
og afa, 

EYSTEINS JÓNSSONAR 
fyrrvorandi ráðherra, 

Miðleiti 7. 
-Sólveig Eyjólfsdóttir, 

Sigríour Eysteinsdóttir, Jón Kristinsson, 
Eyjólfur Eysteinsson, Þorbjörg Pálsdóttir, 
Jón Eysteinsson, Magnúsína Guðmundsdóttir, 
Þorbergur Eysteinsson, Anna Margrót Marísdóttir, 
Ólöf Steinunn Eysteinsdóttir, Tómas Helgason, 
Finnur Eysteinsson 

og fjölskyldur. 

kostum á „herrakvöldi" mennta-
skólans, en svo nefndust leiksýning-
ar, sem nemendur stóðu fyrir og 
standa enn. 

Síst bauð mér þá í grun, að þessi 
ógleymanlega kvöldstund væri eins-
konar forleikur að ótal leiftrandi 
samverustundum síðar, um hálfrar 
aldar skeið. Sigurður geystist að 
vísu ekki lengur um uppi á fjölunum 
og ég mændi ekki upp til hans, 
aðgerðarlaus niðri í áhorfendasaln-
um, heldur var komið það jafnræði 
með okkur, að báðir lögðum við af 
mörkum auk þeirra mörgu merku 
félaga okkar, sem ekki síður hafa 
komið þar við sögu. 

En eftir sem áður hélt ég áfram 
að líta upp til Sigurðar, fyrst og 
fremst vegna þess hversu vel hon-
um lét að lifa lífinu. Kom þar til 
jákvætt viðhorf hans til manna og 
málefna auk þeirra kosta, sem hann 
hafði sýnt á herrakvöldinu forðum 
daga, glaðværðar, bjartsýni og 
traustvekjandi framkomu. Og ekki 
dáðist ég síður að leikni hans í tóm-
stundagamni okkar félaganna, 
enda fór hann einnig þar æði oft 
með sigur af hólmi. Við félagarnir 
reyndum að hugga okkur með því 
að hann væri bar,a svo dæmalaust 
heppinn, enda þótt ljóst væri að 
fyrirhyggja hans og hugkvæmni 
skipti þar sköpum. Hitt skaðaði 
ekki, þegar heppnin kom og kórón-
aði verkið, en hún virðist oft sækja 
þangað, sem koma hennar er best 
undirbúin. 

í lífinu sjálfu fannst mér Sigurð-
ur einnig vera heppnismaður. Ung-
ur valdi hann sér það lífsstarf, sem 
hann auðsjáanlega hafði unun af 
að rækja og svo vel tókst honum 
til, að lyfsali sá, sem hann starfaði 
hjá, kaus hann sem eftirmann sinn. 
Segir það sína sögu. Nokkru eftir 
að Sigurður varð lyfsali, áttum við 
tal um skæða inflúensu, sem þá var 
að stinga sér niður. Já, inflúensa, 
sagði hann, ég hefi ágæt lyf við 
henni, sem þú getur tekið og orðið 
góður eftir viku, en þú getur líka 
hrist hana af þér án lyfja — það 
tekur einnig viku. Auðvitað fylgdi 
ég þessu ráði hans sem öðrum í 
lyfjamálum, en hitt þótti mér meir 
um vert að hann yar auðsjáanlega 
blessunarlega laus við að hafa 
áhuga á að nota lyfsöluleyfið til 
þess að raka saman fé. 

í .einkalífi lék lánið einnig við 
Sigurð. Hann eignaðist öndvegis 
konu og mannvænleg börn og er 
það ekki mikilvægasta lífslánið, 
þegar alls er gætt. 

Síðustu árin átti Sigurður við 
nokkur veikindi að stríða, en þau 
bar hann svo æðrulaust, að við von-
uðum að hann væri að sigrast á 
þeim og að þegar hann var sestur 
í helgan stein og meira að segja 
orðinn vesturbæingur á ný, þá væri 
framundan friðsælt og ánægjulegt 
ævikvöld. 

Sigurður hafði alla tíð yndi af 
ferðalögum og fór víða, bæði innan-
lands og utan. Þegar hann nú hefir 
hafið ferð sína yfir móðuna miklu, 
biðjum við hjónin honum fararheilla 
um ókomna stigu. Horfinn er 
traustur vinur og drengur góður. 
Eftir sitja minningarnar, sem seint 
munu hverfa úr huga. 

Jón Bjarnason. 

Það fylgdi honum ferskur og 
heillandi blær. Þegar hann kom inn 
úr dyrunum lifnaði yfir mannskapn-
um og umræður urðu fjörugri. 
Glettni og gamansemi voru sér-
kenni Sigurðar allt fram á síðustu 
stund og þó sambandið við umheim-
inn væri honum erfitt síðustu dag-
ana tókst honum að gera að gamni 
sínu við barnabörnin svo fundir 
þeirra yrðu börnunum ekki of þung-
ir. Hjartahlýjan á bak við glettnina 
leyndi sér ekki. 

Sigurður fæddist að Brimilsvöll-
um á Snæfellsnesi, sonur hjónanna 
Ólafs Bjarnasonar, bónda og hrepp-
stjóra, og Kristólínu Kristjánsdótt-
ur, konu hans. Systkinin voru sjö 
talsins. Fjögur þeirra eru á lífi, þau 
Björg, Rögnvaldur, Bjarni og Hlíf. 
Látin eru Hrefna og Kristján, sem 
dóu ung, og nú Sigurður. Ekki kann 
ég að rekja ættir þeirra, en veit að 
þeim stóðu fjölhæfir og listrænir 
stofnar. Á stórbýlinu Brimilsvöllum 

elst Sigurður upp í fjörmiklum 
systkinahópi. 

Að barnaskólanámi loknu sest 
hann I Gagnfræðaskóla Reykvík-
inga, sem þá var í Iðnskólahúsinu 
við Tjörnina. Þar lenti Sigurður í 
bekk með undirrituðum og mörgum 
ágætum unglingum. Ég nefni tvo, 
Ingólf Ágústsson og Rögnvald, 
nafna minn Þorkelsson, en við 
mynduðum vinahóp, sem var mikið 
saman alveg til stúdentsprófs. Sig-
urður hafði að mínum dómi ótví-
rætt forustu í hópnum þótt aldrei 
væri á slíkt minnst og ekki um það 
hugsað. Öll heimili þessa vinahóps 
stóðu okkur opin, en mest sóttum 
við til Ingólfs því hann átti heima 
inn við Elliðaár. Faðir hans var 
stöðvartjóri í Rafstöðinni þar og 
stöðin, og reyndar Elliðaárdalurinn 
allur, voru ævintýraland. Þar var 
svo margt við að vera, meira að 
segja var á þessum árum tennisvöll-
ur þarna, sem við fengum að leika 
okkur á, og á vetrum var hægt að 
renna sér á skíðum í Ártúnsbrekk-
unni. Alltaf var gestrisni frú Sigríð-
ar Pálsdóttur, móður Ingólfs, söm 
við sig. 

Þegar í gagnfræðaskóla var öll-
um ljóst að Sigurður var vel mælsk-
ur og hafði skörulega framkomu. 
Þetta kom fram á málfundum. 
Nemendur í Menntaskólanum í 
Reykjavík kunnu ekki síður að 
meta forustuhæfileika Sigurðar, því 
hann var kosinn inspector scolae í 
harðri samkeppni við annan mikils 
metinn nemanda. 

Svo slær hann okkur öllum við 
með því að taka að sér hlutverk 
Bartholos læknis í leikritinu Rakar-
inn frá Sevilla á Herranótt Mennta-
skólans. Leikritið var sett upp sem 
söngleikur, og lögin voru ekki sótt 
til útlanda. Bekkjarbróðir okkar 
Gylfi Þ. Gíslason frumsamdi smellin 
og falleg lög sem féllu vel að texta. 
Framsetning Sigurðar á hlutverk-
inu vakti mikinn fögnuð leikhús-
gesta, svo augljóst var að hann 
hafði tök á hlutverkinu og hefði 
orðið frábær leikari ef hann hefði 
lagt á þá braut. 

Að loknu stúdentsprófi 1936 
dreifðist hópurinn. Þrír fóru til sitt 
hvors lands á Norðurlöndum í verk-
fræði, en Sigurður fór fyrst í lækna-
nám í tvö ár, en ákvað svo að fara 
í lyfjafræði. Hann byrjar námið í 
Reykjavíkur Apóteki og lauk exam. 
pharm. prófi frá Lyfjafræðinga-
skóla íslands haustið 1941. Allt 
samband við Danmörku var rofið á 
stríðsárunum, svo Sigurður sótti 
framhaldsnám til háskóla í Philad-
elfíu í Bandaríkjunum og lauk prófi 
þaðan 1943. Heimkominn réðist 
hann til Reykjavíkur Apóteks og 
starfaði þar upp frá því, fyrst sem 
lyfjafræðingur, þá yfirlyfjafræðing-
ur og 1. júlí 1962 tekur hann við 
lyfsöluleyfinu. Sigurður afsalar svo 
leyfinu til Háskóla íslands 1982, 
en rak lyfjabúðina áfram fyrir hönd 
Háskólans til ársins 1991. Hann 
var afburða vel liðinn sem yfirmað-
ur, réttara væri að segja hann var 

dáður sem yfirmaður svo vel hélt 
hann á málum. 

Of langt mál yrði að telja upp 
öll hans störf að félagsmálum, 
nefnda- og formannsstörf. Auk 
allra annarra starfa samdi hann 
bókina Lyfjasamheiti, sem verður 
að telja afreksverk. Sigurður vann 
að endurnýjun bókarinnar síðustu 
ár ævinnar og hafði nær lokið henni 
þegar hann dó. Hann var sæmdur 
riddarakrossi hinnar íslensku fálka-
orðu fyrir störf sín að heilbrigðis-
málum. 

Sigurður var lánsamur bæði í 
starfi og einkalífi. Hann kvæntist 
15. desember 1944 Þorbjörgu, dótt-
ur Jóns Kristjánssonar læknis og 
Emilíu Sighvatsdóttur. Þau kynnt-
ust í Reykjavíkur Apóteki, þar sem 
hún starfaði þá. Þau studdu hvort 
annað með ráðum og dáð og lifðu 
í farsælu hjónabandi í nær hálfa 
öld. Tvo syni eignuðust þau, Ólaf 
byggingaverkfræðing, kvæntan 
Helgu Kjaran, kennara, og Jón 
svæfíngalækni, kvæntan Ásdísi 
Magnúsdóttur, lyfjalækni. Niðjarnir 
nú eru orðnir 10 talsins. 

Vinahópurinn frá námsárunum 
dreifðist eftir stúdentsspróf eins og 
áður er getið. Það varð vík milli 
vina, öllu heldur heimshöf og síðan 
heimssstyrjöld og þá var ekkert 
samband. En viti menn, hinn 9. 
júlí 1945, þegar ms Esja, að lokinni 
styrjöld, rennir sér upp að hafnar-
bakkanum, standa Sigurður og Þor-
björg þar að fagna gömlum vinum. 
Þar urðu fagnaðarfundir. Rifjuð 
upp gömul kynni. Kona mín Thora, 
sem þá kom til íslands í fyrsta sinn 
og ekki þekkti neinn nema manninn 
sinn, man alltaf hve vel þau tóku 
á móti henni og er þeim ætíð þakk-
lát fyrir. Fjölskyldur okkar hafa upp 
frá þessu umgengist og fylgst hvor 
með annarri. Þegar börnin voru að 
stálpast var farið í útilegur með þau 
og alltaf hlökkuðu börnin okkar til 
að fara í ferðalag með Sigga og 
Obbu. Ferðalög með þeim voru allt-
af skemmtileg og ef eitthvað á bját-
aði reyndust þau alltaf vinir í raun. 

Þegar veikindi Sigurðar elnuðu 
stóð Þorbjörg sig eins og hetja. Það 
var aðdáunarvert að sjá hve vel hún 
hlúði að honum og hve mikil ástúð 
ríkti milli þeirra. Fjölskylda þeirra 
studdi hana líka á alla lund. 

Fjölskylda okkar kveður Sigurð 
Ólafsson með þessum orðum og 
sendir samúðarkveðjur til Þorbjarg-
ar og hennar fjölskyldu. 

Rögnvaldur Þorláksson. 

Fleira en frímerki vakti athygli sýningargesta á EYFRIM 93. 

EYFRÍM 93 
Frímerki 

Jón Aðalsteinn Jónsson 

í síðasta þætti varð ekki lokið 
við að segja frá EYFRÍM 93 og 
því helzta, sem fyrir augu bar. 
Verður þeirri frásögn nú haldið 
áfram. 

I svonefndri Kynningardeild voru 
allmörg söfn, sem sýndu hverju 
má safna, þegar menn beita hugar-
fluginu. Hér átti að koma fyrir söfn-
um tveggja dómara, sem að réttu 
lagi hefðu átt heima í sérstakri 
dómaradeild, en hins vegar var 
ekki gert ráð fyrir henni á sýning-
unni. Reyndin varð sú, að einungis 
annað safnið var sýnt þar, safn 
Sigurðar R. Péturssonar af Tveggja 
kónga frímerkjunum frá 1907-
1915. 

Ekki neita ég því, að ég dáist 
að þeirri hugkvæmni, sem margir 
safnarar sýna í sambandi við frí-
merki. Fanney Kristbjarnardóttir 
sýndi í einum ramma efni, sem hún 
kallaði Úr ýmsum áttum. Hér setti 
hún saman öll jólafrímerki póst-
stjórnarinnar frá upphafi eða árinu 
1981, og voru þau stimpluð. Jafn-
framt var teiknara hvers árs getið. 
Þá voru í þessum ramma frímerki 
af þremur fyrstu forsetum lýðvelcU 
isins og rakinn æviferill þeirra. í 
öðrum ramma átti Fanney svo efni, 
sem hún kallar Konur og íslenzk 
frímerki. Hér leysir hún úr verkefni 
sínu á stórskemmtilegan og hug-
myndaríkan hátt. Hún rekur þau 
störf, sem íslenzkar konur hafa 
innt af höndum í áranna og ald-
anna rás, eins og lesa má út úr 

myndefni íslenzkra frímerkja. Þetta 
sýningarefni Fanneyjar hefur ekki 
síður fallið öðrum sýningargestum 
en mér í geð, því að safn hennar 
fékk flest atkvæði þeirra gesta, sem 
greiddu atkvæði um áhugaverðasta 
sýningarefnið, og hlaut fyrir heið-
ursverðlaun. - Þriðja sýningarefn-
ið, sem vakti athygli mína fyrir 
frumleik, átti Friðrik Ketilsson. 
Nefnir hann það Fossar á íslandi. 
Þar rekur hann sögu þeirra ís-
lenzkra fossa, sem komið hafa á 
frímerkjum okkar allt frá 1931, 
þegar fyrstu Gullfossmerkin komu 
út. Tengir hann þetta síðan við 
skip með fossanafni, sem komið 
hafa á frímerkjum, sbr. Gullfoss-
merkið frá 1964. Eins teygir hann 
sig svo langt að taka með frí-
merki, stimpluð á póststöðvum, þar 
sem heitið foss kemur fyrir, sbr. 
Fosshól í S.-Þingeyjarsýslu. 

Þetta, sem hér hefur verið rakið, 
sýnir okkur, hvernig nota má mynd-
efni frímerkja á margsvíslegan hátt 
og fræðandi um sögu þjóðarinnar 
og eins íslenzka náttúru. Ekki kæmi 
mér á óvart, að ungir safnarar dragi 
hér lærdóm af, enda þarf þetta 
söfnunarsvið ekki að kosta mikið 
fé, heldur einungis hugmyndaflug 
og smekkvísi. 

EYFRÍM 93 hefur nokkra sér-
stöðu meðal landssýninga, sem 
haldnar hafa verið fram að þessu. 
Eins og minnzt var á í síðasta 
þætti, mátti sjá þarna góðan þver-
skurð af því efni, sem mönnum 
getur dottið í hug að safna saman. 
Vissulega er matsatriði, hvað menn 
eiga að ganga langt í söfnun sinni, 
bæði um efnisval og eins, hversu 

langt skal haldið innan söfnunar-
sviðsins. Ég játa, að á sumu varð 
ég hissa, en gat svo sætt mig við 
annað. Mynt- og seðlasöfnun hefur 
lengi þekkzt, svo að engan skal 
undra, þótt slík söfn væru á sýning-
unni. Alþekkt er íslenzkt seðlasafn 
Páls A. Pálssonar, ljósmyndara á 
Akureyri, en það mun sennilega 
vera hið bezta í einstaklingselgu. 
Páll sýndi jafnframt safn banka-
korta, en það kann ég tæplega að 
meta. Erik Jensen sýndi jólamerki, 
en þau hafa lengi verið eins konar 
hliðargrein við frímerkin. Þarna 
voru einnig sýnd spil og ölmiðar. 
og málverkakort, en menn hafa um 
langt skeið safnað slíkum hlutum. 
- Þá er vel þekkt, að menn safna 
öl- eða bjórflöskum og töppunum 
af þeim og eins vínflöskum. Þetta 
sást allt á EYFRÍM 93. 

Hins vegar finnst mér söfnunin 
vera farin að teygja sig anzi langt, 
þegar menn safna fullum sígarettu-
pökkum og eldspýtustokkum og 
jafnvel merktum kveikjurum. Þetta 
bar þarna fyrir augu. Eins mátti 
sjá gleraugu af ýmsum gerðum, 
vasahnífa og lyklakippur. Fingur-
bjargir voru þarna enn fremur og 
margar með myndum og mjög fal-
legar. Þá var þarna safn kúlupenna 
með mismunandi áletrunum. I fj'ór-
um sýningarkössum sýndi Valgarð-
ur Stefánsson hljómplötur og eins 
gömul prógrömm og fleira þessu 
skylt. Sýningargestir kunnu vel að 
meta þetta safn, því að svo margir 
þeirra greiddu því atkvæði, að Val-
garður fékk sérstök heiðursverð-
laun. 

í síðasta þætti 14. þ.m. var sagt 
frá sérstæðu safni, sem nefndist 
Verðbólgan, og þess getið, að það 
hefði fengið bronsverðlaun. Hið 
rétta er, að það fékk silfrað brons 
auk heiðursverðlauna. Biðst ég vel-
virðingar á þessari missögn. 

Þegar á allt er litið, tókst EY-
FRÍM 93 mjög vel og var þeim, sem 
að stóðu, til sóma. Áðsókn var líka 
góð, enda ekki veður til útiveru á 
Akureyri þessa hvítusunnudaga. 
Er mér tjáð, að eitthvað á þriðja 
þúsund gesta hafi komið á sýning-
una. Er það óvenjumikið á lands-
sýningum hérlendis. 

Er ekki annað hægt en óska 
þeim norðanmönnum til hamingju 
með þetta framtak. Um leið vonast 
ég til, að EYFRÍM 93 lyfti frí-
merkjasöfnun Eyfirðinga upp úr 
þeirri lægð, sem hún virðist hafa 
verið í undanfarin ár. 

Viltu virkja hœíileika þína til 
stóraukins árangurs og velgengm? 
Stöðugt fleiri bætast í hóp þeirra, sem mæla með þessu einstaka námskeiði, sem heitir 

„Phoenix - leiðin til árangurs". Það stuðlar að stórauknum árangri í starfi jafnt 
sem einkalífi. Þetta námskeið er því fyrir alla. 

„Phoenix námskeiðið varþað besta sem kom 
fyrir mig og mínajjölskyldu á síðasta ári. " 

Þröstur Einarsson, vinnslustjóri Granda hf. 

„Phoenix námskeiðið er meðal hestu 
námskeiða sem ég hefsótt. A þvl lœrir 
hver og einn jákvceða sjálfsgagnrýni 
og að meta sjálfan sig og aðra að verð-
íeikum. Þetta námskeið erfyrir alla sem 
þora að skoða hlutina cins og þeir eru 
l raunveruleikanum og viljafirma bestti 
hugsanlegu leiðina til að auka 
lífsánœgju i starfí og leík. 
Námsgógnin semfylgja tryggja „Þetta erfrábærl námskeið ogþað 

bcsta við það er að það nýtist mér 
jafn veí i dag og þaðgerðifyrir ári, 
þegar ég sótti námskciðið." 

Hulda Mjöll Hauksdóttir. 

áframhaldandi nám og betri árattgur en ég hef áður kynnst. " 

Friðþjófitr Ó. Johnson, 
ftamkvasmdastjóri O. Johnson & Kaaber. 

